
SURUNKALI  GEPATITDA BEMORLAR  

OVQATLANISHINI BAHOLASH 

Kalit soʻzlar: haqqoniy ovqatlanish, diyeta, jigar sirrozi, surunkali gepatit, 

sogʻlom ovqatlanish. 

Surunkali jigar kasalliklarini davolashda farmokoterapiyadan tashqari 

diyetoterapiya va bemorlarning  hayoti  davomida haqiqiy ovqatlanish holati muhim 

ahamiyatga ega. Shu bois patogenetik ta’sirga ega boʻlgan yangi davolash usullarini  

izlanish dolzarbligicha  qolmoqda. Kasallikni  toʻla-toʻkis  va patogenetik nuqtai 

nazardan davolashga qaratilgan davolash – profilaktika tadbirlari majmuasida 

parhyezli davolashni toʻgʻri va maqsadli tarzda oʻtkazish muhim ahamiyat kasb 

etadi, chunki asoslangan va toʻgʻri belgilangan parhyez ovqatlanish boshqa (dori-

darmon, fizioterapevtik) davolash usullarining samaradorligini oshiradi va uni 

kasallik remissiyasi davrida ham uzoq vaqt mobaynida tavsiya qilish  mumkin. 

Shuningdek kasalliklarni rivojlanishida va klinik kechishida haqqoniy ovqatlanishni 

oʻrganish ham jigar kasalliklari patogenezini yoritish va klinik kechishini 

tafovutlashda  yordam  beradi.  

Jigar ovqatni  hazm  qilish jarayoni bilan bogʻliq boʻlgan murakkab   

metabolik   oʻzgarishlarni boshqarishda va ularning normal holatda kechishini 

taminlashda  faol  ishtirok  etadi .   

Ma’lumki, jigar  kasalliklari  ichida tez-tez uchrab turadigan surunkali gepatit  

kasalligida parhez davolash tadbirini toʻgʻri uyushtirish uchun jigar kasalliklarining 

sabablari va klinik kechishiga ham e’tibor qaratilishi, uning dolzarbligining 

yechimini ishlab chiqishda muhim ahamiyat kasb etadi. 

Iste'mol qilinadigan oziq-ovqat nisbati va organizm xususiyatlarigа mos 

kelishi ahamiyatlidir. Oziq-ovqatning asosiy tarkibiy qismlarining (oqsillar, yog'lar 

va uglevodlar) nisbati o'rtacha 1:1:4, kundalik ratsionning energiya qiymati va kun 

davomida iste'mol qilinadigan energiya miqdori tengligi insonning yoshi, jinsi, 

turmush tarzi va kasbiga bog'liq holda bo’lishi kerak. Kun davomida ovqatlanishni 

taqsimlash - optimal variant kuniga 4 marta 4-5 soatlik interval bilan ovqatlanishdir. 

Bunda nonushta kunlik ratsionning 25%, tushlik -35%, ikkinchi tushlik -15%, 

kechki ovqat -25% bo'lishi kerak. Sanitariya-epidemiologiya normalari nuqtai 

nazaridan oziq-ovqat xavfsizligiga rioya qilish talab qilinadi. Sog'lom ovqatlanish 

barcha oziq-ovqat guruhlari, jumladan, mevalar, sabzavotlar, to'liq bo'lgan turli xil 

donlar, yog'siz oqsillar va o’simlik moylari tavsiya qilinadi. Shakar, to'yingan 

yog'lar va tuzni iste'mol qilishni cheklash ham muhimdir 

Natijalar shuni koʻrsatadiki, oqsilga va yoqqa boy boʻlgan mahsulotlarni, 

ayniqsa, qoʻy  goʻshtini koʻp iste’mol qilish – jigar sirrozi  kasalliklarida  surunkali  

gepatitlarga nisbatan 1,25 marta koʻproq iste’mol qilinishi  va baliq mahsulotini  

kam iste’mol qilinishi aniqlandi. Uglevodga boy mahsulotlarni tahlil qilganda jigar 

sirrozli bemorlarning non mahsulotlarini 1,4 , shirin  gazlangan  ichimliklarni 

iste’mol qilish 1,2, makaron mahsulotlari esa 1,5  hamda yoqqa boy mahsulotlarni 

1,3 marta koʻp iste’mol qilinishi kuzatildi. Shuningdek surunkali gepatitli  

bemorlarda sabzavotli ovqatlar va hoʻl mevalarni koʻproq iste’mol qilinishi   

kuzatildi. 

Xulosa:   

1. Surunkali gepatit va jigar sirrozli bemorlarda haqqoniy  ovqatlanish  

koʻpchilik  koʻrsatkichlar boʻyicha me’yorida emas, ayniqsa oqsil va yogʻ 

mahsulotlari  hisobiga  

2. Sut va sut mahsulotlari, vitaminlarga boy hoʻl meva va sabzavotlar 

iste’moli   me’yordan  kam.  

3. Surunkali gepatit va jigar sirrozining rivojlanishida haqqoniy ovqatlanish 

holatidagi salbiy koʻrsatkichlar ahamiyatga ega va ularni optimallashtirish  

maqsadga  muvofiq.         

